
Shri Shadanana Dandakam

శ్రీషడాననదణ్డకమ్ 

శ్రీమహాగణపతయే  నమః ।
హరిః ఓం ।
శ్రీరామశ్రీకేశవశ్రీరామగురుచరణారవిన్దాభ్యాం     నమః ।
శ్రీకుమారగురవే  నమః । తారకాన్తకాయ నమః । ఓం ।
అన్తేవసన్మానసరాజహంసం

షడ్దర్శనీనీరధిపూర్ణచన్ద్రమ్    ।
ప్రతీపవిద్వత్కరిపఞ్చవక్త్రం 

శ్రీకేశవం  దేశికమానతోఽస్మి ॥ ౧॥
ప్రణమ్య  రామదేశికం గణేశమమ్బుజార్భకం

మురాన్తకం పురాన్తకం దురన్తతాపవారకమ్ ।
సమస్తపూరుషార్థదం  షడాననస్య దణ్డకం

కరోమి ధీమతాం ముదే కుమారభక్తిసమ్పదే ॥ ౨॥
కున్దేన్దుమన్దస్మితసున్దరాస్యం   

వన్దారుభూదేవవరైరుపాస్యమ్   ।
వృన్దారకారాతిజనైరశాస్యం 

వన్దే భవానీతనయం షడాస్యమ్ ॥ ౩॥
జయ గఙ్గావరసుత  జయ గాఙ్గేయభూషిత  ।
జయ సఙ్గీతచరిత  జయ భృఙ్గిముఖార్చిత  ॥ ౪॥
జయ శివసుత సర్వభూమణ్డలాలఙ్కృతిస్వర్ధునీభానుజాభారతీగోమతీనర్మదాబాహుదాపుణ్యగోదావరీగణ్డకీ   (గౌతమీ)

కృష్ణవేణీమహాసహ్యజీమూత జాతుఙ్గభద్రాదిపుణ్యాపగావారసమ్మిశ్రితబ్రహ్మహత్యాసురాపానచామీకరస్తేయగుర్వఙ్గనాగామితాకారితద్యోగిపాపౌఘవిధ్వంసనప్రౌఢధారానదీతీరనానావిధప్రత్నరత్నావలీబద్ధసౌవర్ణకుమ్భావలీసఙ్గసమ్భిన్నమేఘౌఘనిష్యన్దికీలాలధారాసమాసక్తసౌధాఞ్చితోత్తుఙ్గగాఙ్గేయసాలాన్తరాగారమధ్యస్థితానేకమాణిక్యరత్నాఢ్యచామీకరోదారసింహాసనాధిష్ఠితే               ,
సిద్ధసంవేష్టితే  ;
విక్రమౌదార్యగామ్భీర్యసద్ధైర్యసౌన్దర్యకారుణ్యతారుణ్యదాక్షిణ్యసాద్గుణ్యసత్పుణ్యసన్దోహవారాకరే     ,
భక్తవాఞ్ఛాకరే;

శ్రీషడాననదణ్డకమ్ 

నమ్రవృన్దారకస్తోమమౌలిస్ఫురత్ప్రత్నరత్నవ్రజాబద్ధసౌవర్ణకోటీరరత్నచ్ఛటాదీపికారాజినీరాజితోదారరేఖాధ్వజామ్భోజవజ్రాఙ్కుశాద్యఙ్కసంయుక్తపాదద్వయప్రస్ఫురద్భానుబిమ్బప్రతిచ్ఛాయహైరణ్యసద్రత్నజాలజ్వలన్నూపురధ్వాననిష్పౌరుషారాతిసన్దోహసంహారకే           ,
భక్తసన్తారకే;
ఫుల్లసన్మల్లికాపుష్పసన్దోహబాణావలీపూరితానఙ్గతూణీరమేధాకరోద్దామజఙ్ఘాలతే      ,
మఞ్జులీలాగతే ;
సప్తసప్తిస్ఫురద్బిమ్బసమ్భావనాయోగ్యరత్యాప్తలీలోపలాదర్శబిమ్బప్రతిచ్ఛాయజానుద్వయే  ,

దివ్యకన్యాద్వయే;

హేమపీతామ్బరఛన్నరమ్భాతరుద్వన్ద్వశోభాపరాభూతిదానక్షమానఙ్గసేనాసముత్తుఙ్గమాతఙ్గశుణ్డోపమోరుద్వయే     ,

సర్వదోద్యద్దయే ;

మఞ్జుశిఞ్జత్కటీసూత్రదూరీకృతానఙ్గకాణ్డాసనప్రోతచామీకరజ్యాలతాడమ్బరే      ,దివ్యహేమామ్బరే;
రువమజీమూతమధ్యస్థితశ్ర్యామమేవావలీమధ్యదేశస్ఫురద్దేవతానాథబాణాసనభ్రాన్తిసమ్పాదకస్వర్ణసావర్ణ్యసంయుక్తమధ్యస్థలప్రోల్లసన్నీలచేలోపరిస్యూతపట్టావలీయుక్తసౌవర్ణరత్నాఢ్యకాఞ్చీలతాకాన్తివిద్యోతితధ్యానదూరీకృతాశేషభక్తౌఘదుర్వారసంసారతాపత్రయే             ,

త్రాతలోకత్రయే   ॥ ౧॥
మనసిజనవరత్నసమ్బద్ధసౌవర్ణసోపానకాసారసదేహసన్ధాయకప్రోల్లసద్వృత్తగమ్భీరనాభీతటీరాజదుద్దామశైవాలశఙ్కాకరోదారరోమావలీనీలశోభాసముల్లాససమ్పాదితానేక       
మిత్రాత్మజే , వైరిమిత్రాత్మజే  ;
తప్తజామ్బూనదప్రోల్లసత్కోటిశమ్పాలతాకారకాన్తిచ్ఛటాటోపదూరీకృతాశేషలోకస్థితానన్తవృత్రౌఘకోట్యర్కసఙ్కాశనీరన్ధ్రనిఃసామ్యదివ్యోత్తరాసఙ్గసంవేష్టితే       ,
చిత్రసచ్చష్టితే  ;
తారకాదిద్విషద్వీరవక్త్రావలీపఙ్కజవ్రాతతారావలీయుక్తరాకాశశిస్తోమసమ్భావనాయోగ్యముక్తామణిప్రోతనిష్కావలీదీప్తతారావలీచారుతారావలీముఖ్యభూషావిశేషప్రభాభాస్వరత్పీనవిస్తారవక్షఃస్థలే     ,
చన్ద్రవచ్ఛీతలే ;
దివ్యసౌవర్ణపాఞ్చాలికాతర్కితానన్యసమ్ప్రాప్యలావణ్యమోఘీకృతాశేషలేఖాఙ్గనాదేహసౌన్దర్యసర్వస్వదేదీప్యమానామరేన్ద్రాత్మజాదివ్యసౌరభ్య   
పన్నసిన్దూరపాటీరకస్తూరికాపఙ్కసంలిప్తసౌవర్ణకుమ్భోపమస్థూలముక్తావలీభూషితోత్తుఙ్గబర్హిర్ముఖాధీశమాతఙ్గకుమ్భాభదివ్యస్తనాశ్లేషసంసక్తసిన్దూరముఖ్యాఙ్గరాగస్ఫురద్దన్తిశుణ్డోపమద్వాదశార్కప్రతిచ్ఛాయరత్నావలీబద్ధసౌవర్ణకేయూరభూషాజ్వలద్దోర్లతామణ్డలే                   ,
తోషితాఖణ్డలే ;
నీలరత్నోర్మికాకాన్తిసన్దోహసన్దర్శనోద్భూతదూర్వాఙ్కురభ్రాన్తిశీఘ్రాగతానేకవాతాయుపోతావలీలాలనాసక్తసత్కఙ్కణశ్రేణిరత్నప్రభారఞ్జితస్పష్టరేఖాబ్జచక్రధ్వజాద్యఙ్కహస్తామ్బుజే           ,
హస్తివక్త్రానుజే ;
శౌర్యపద్మాలయాయుద్ధసఞ్జాతనిర్ణిక్తతాలస్య     శాన్త్యర్థకస్వాపతూలాఢ్యతల్పోపమాయోగ్యదేవారిమాయేయసమ్భూతదుర్వారబాధార్తలోకత్రయత్రాణధౌరేయపీనాంసకే   ,
వైరివిధ్వంసకే ;
స్వర్ణకమ్బూపమస్పష్టరేఖాత్రయాలఙ్కృతప్రత్నరత్నజ్వలచ్చారుచామీకరోదారదీనారసౌవర్ణచామ్పేయసన్మల్లికాపుష్పమాలావలీభూషితోదారకర్ణస్ఫురన్నిర్మలస్వాన్తవైధాత్రముఖ్యేడ్యయోగీన్ద్రసమ్భావితే          ,
భోగినాథార్చితే ॥ ౨॥
నవమణికృతశారదాదిత్యకోటిప్రతీకాశసన్దీప్తసత్కుణ్డలాలఙ్కృతిప్రోల్లసద్గణ్డషడ్వక్త్రలావణ్యవిశ్రాణితాశేషసౌన్దర్యరాకోదితానేకజైవాతృకే            ,
కృత్తికామాతృకే;
శోణబిమ్బాధరద్యోతవిద్యోతమానోల్లసద్దాడిమీబీజరాజిప్రతీకాశదన్తాలికే   ,కుమ్భినీబాలకే;

శ్రీషడాననదణ్డకమ్ 

బాలికాశ్రోణికాబద్ధసుస్నిగ్ధముక్తావలీకున్దపుష్పప్రతీకాశమన్దస్మితోదారకాన్తివ్రజానేకచన్ద్రప్రభాభాసితాశేషదిఙ్మణ్డలే          ,
త్రాతసన్మణ్డలే  ;
ఫుల్లసన్నాగచామ్పేయపుష్పప్రతీకాశనాసాన్వితే  ,యోగిసన్మానితే;
శారదామ్భోజరాజిప్రతిచ్ఛాయకర్ణాన్తవిస్తారనేత్రాలికాన్తిచ్ఛటానిమ్నగావీచిసన్దోహసఞ్చారసంసక్తసన్తోషసన్తుష్టధన్యాశయే      ,

శక్రకన్యాశయే ;

శూర్పకారాతిబాణాసనాకారసుభ్రూలతాలఙ్కృతప్రోల్లసత్తారకాధీశఖణ్డప్రతీకాశకాన్తాలికప్రస్ఫురద్వక్త్రసౌరభ్యలోభభ్రమద్భృఙ్గసన్దోహసన్దేహసమ్పాదకస్నిగ్ధకస్తూరికాసల్లలామావలీశోభితే             ,
భూషణైర్భూషితే ;
నీలజీమూతభృఙ్గాభసుస్నిగ్ధముగ్ధాయతప్రోల్లసత్కున్తలస్తోమసందర్శనోఽద్భూతనీలామ్బుదభ్రాన్తిసఞ్జాతసన్తోషనృత్యన్మయూరావలీకణ్ఠనిర్యత్స్వనాపూరితాశేషభూమణ్డలే          ,
సుప్రభామణ్డలే  ;
ప్రత్నరత్నస్ఫురన్మేరుశ ‍ృఙ్గప్రతిచ్ఛాయకోట్యర్కసఙ్కాశసౌవర్ణకోటీరకాన్తిచ్ఛటాదీపితానేకలోకవ్రజే    ,
శైలకన్యాత్మజే ;
విశ్వకర్మప్రతిష్ఠాపితానేకరత్నాఢ్యమేఘావలీచుమ్బిసౌవర్ణహర్మ్యాగ్రసంవిష్టదేవాఙ్గనావారసఙ్గీతదేవారిమాయేయముఖ్యాసురస్తోమసంహారలీలాకథాకర్ణనాయత్తచిత్తేడ్యవాగీశపద్మేశగౌరీశవిఘ్నేశనన్దీశముఖ్యామరైరావృతే          ,
మేదినీలాలితే;
పాదసేవాసమాయాతసాలోక్యసామీప్యసారూప్యసాయుజ్యకైవల్యసిద్ధ్యార్థిదేవర్షివిప్రర్షిరాజర్షిసఞ్జాతసమ్మర్దసద్రత్నసౌవర్ణసన్మన్దిరావాససంభూతనిఃసామసన్తోషరత్నాకరే            ,
సమ్పదామాకరే;
మఞ్జుమఞ్జీరకాఞ్చీలతాదివ్యరత్నోర్మికాకఙ్కణశ్రోణికేయూరహారావలీకుణ్డలస్తోమకోటీరభూషోజ్జ్వలే     ,
దివ్యముక్తాఫలే ॥ ౩॥
నిరుపమబలకౢప్తలోకత్రయీబాధమాయాతనూజాతముఖ్యామరారాతిసన్దోహసంహారసంభూతనిఃసీమకీర్తిశ్రియా    
భూషితే,స్త్రోత్రసన్తోషితే  ;
పూర్వతః సర్వగీర్వాణసంయుక్తరమ్భోర్వశీముఖ్యవారాఙ్గనాగీతజమ్భారిసమ్భావితే ,
మఞ్జుసమ్భాషితే ;
దక్షిణే చిత్రగుప్తాదియుక్తేన  ధన్యేన వైవస్వతేనార్చితే , చన్దనైశ్చర్చితే  ;
పశ్చిమే పాశినా నిర్జరారాతికణ్ఠార్పితస్వీయపాశేన   భక్త్యా స్తుతే, వన్దిభిర్వన్దితే  ;
ఉత్తరే కిన్నరైశ్చారణైర్యక్షగన్ధర్వవిద్యాధరైః     సోపదైర్యక్షరాజేన  సోపాయనేనాశ్రితే ,
భూసురోపాశ్రితే ;
చన్ద్రకప్రస్ఫురచ్చారుపక్షద్వయం   చిత్రరత్నజ్వలన్మేరుశైలోపమం   వేగసమ్పత్పరాభూతపక్షీశ్వరం
పక్షపాతాతిదృరీకృతారివ్రజం  కణ్ఠశోభాసమాధూతనీలామ్బుదం  నీలకణ్ఠం  సమారుహ్య
తేజోమయం శక్తివజ్రాసిశూలాభయం  ఖేటకం చక్రపాశాఙ్కుశం  చారుబాణాసనం
తామ్రచూడం  వరం సన్దధానే  కరే, కిఙ్కరశ్రీకరే ;
సర్వమన్త్రాత్మకే  సర్వతన్త్రాత్మకే  సర్వసత్త్వాత్మకే సర్వతత్త్వాత్మకే సర్వవిద్యాత్మకే
సర్వశక్త్యాత్మకే సర్వమాయాత్మకే సర్వదేవాత్మకే సర్వతో భాస్వరే సర్వలోకేశ్వరే

సర్వయోగీన్ద్రహృత్పద్మసన్మన్దిరే   వైరికీర్తిప్రజామ్భోధిసంశోషణప్రస్ఫురద్వాడబప్రౌఢసద్విక్రమ      -

ప్రాప్తలోకత్రయవ్యాపికీర్త్యాశ్రయే    తేజసామాశ్రయే  సన్మనోనన్దనే  పార్వతీనన్దనే  త్వయ్యదో
మానసం మామకం త్వత్పదధ్యానతో నిర్మలం ముక్తకామాదిషడ్వైరివర్గం   సదా ఖేలతాం
ఖేలతాం ఖేలతామ్ ।
స్తోత్రమేతత్  పరం ధర్మకామార్థదం  సర్వసిద్ధిప్రదం   సర్వసమ్పత్ప్రదం సర్వవిద్యాప్రదం
సర్వరక్షాకరంసారసారస్వతప్రక్రియాపాదకం  తావకంయేనవాప్రాతరుత్థాయ   భక్త్యానిశం
జప్యతే తేన యద్యత్ సదా ప్రార్థ్యతే   తద్భవేత్ త్వత్కృపాపూరతస్తస్య భక్తిర్భవేత్
త్వత్పదాబ్జద్వయే , సమ్పదాం సిద్ధయే ;

భావసన్తాపసన్తప్తనిర్వాణదం  పాతకారణ్యసన్దోహదావానలం  భక్తిభాజాం పరం
శ్రేయసామాస్పదం  సర్వదా సర్వయోగీన్ద్రసంసేవితం  భక్తకైవల్యదం  భక్తిగమ్యం  సదా
సేవకానన్దదం  భావకాభీష్టదం  తావకం పద్మసఙ్కాశపాదద్వయం దేవసేనార్చితం మానసే
భాసతామ్, సన్నిధానం సతామ్;

త్వత్పదామ్భోజయుగ్మం వినాభీష్టదం  నాస్తి మేఽన్యా గతిర్లోచనం  దేహి మే సన్తతిం దేహి
మే సమ్పదం దేహి మే మఙ్గలం  దేహి మే । త్వద్గతిం  దుర్గతం  త్వత్కథాలాపినం
త్వత్పదద్రోహిణం  త్వత్కృపాభాజనం త్వత్కృపాపూరితైర్లోచనైః    పశ్య మాం
సత్కృపాపూరితైర్లోచనైః    పశ్య మాం సత్కృపాపూరితైర్లోచనైః    పశ్య మామ్, సర్వతో
రక్ష మామ్ ।
చిన్తయన్తం భవద్దివ్యరూపాన్తరం  ధ్యానమాత్రేణ  సంసారతాపాపహం పణ్డితాగ్రేసరం 
కుణ్డలీశోపమం  దర్శనామ్భోధిసమ్పూర్ణజైవాతృకం   వాదివిద్వత్కరివ్యూహపఞ్చాననం
ఛాత్రహంసావలీమోదపద్మాకరం  కాన్తిసమ్పత్సమాధూతబాలారుణం శీలసమ్పత్తిసన్తుష్టవైశ్వానరం 
రామనామాఙ్కితం సద్గురుం  సర్వగం సర్వభూతాత్మకం మన్మనోబోధకం
సత్కృపాసాగరం దేవసేనాపతే పహి మాం పాహి మాం పాహి మాం దేవ తుభ్యం
నమో దేవ తుభ్యం నమో దేవ తుభ్యం నమః ॥ ౪॥
శ్రీరామదేశికపదామ్బుజయుగ్మయోగ -
సఞ్జాతనిర్మలగుణోత్తరమానసేన  ।

రామానుజేన శరసమ్భవదణ్డకోఽయం
భక్త్యా కృతో నవశతై రగణైః  ప్రసన్నః  ॥

కటాక్షయతు గాఙ్గేయో  గాఙ్గేయనగధర్మభూః  ।
జైవాతృకో  మహాసేనో జైవాతృకసమాననః  ॥
ఇతి శ్రీరామానుజదేశికకృతం  శ్రీషడాననదణ్డకం   సమాప్తమ్ ।

ఓం శ్రీరామశ్రీకేశవశ్రీరామదేశికవరేభ్యో    నమః ।
శ్రీసుబ్రహ్మణ్యేశ్వరాయ   నమః ।
వన్దే ధరాదైవతవర్గశేఖరం   కన్దర్పలజ్జాకరకాన్తిసున్దరమ్    ।
మన్దస్మితైర్నిన్దితపూర్ణచన్దిరం      వన్దారుమన్దారముమాకుమారకమ్   ॥

The author Ramanujadeshikam was a disciple of Ramadeshika whos is eulogized in the last

section of this work. It is interesting to note that this daNDakA on shrI ShaNmukhA, after

the well-known shyamalADaNDaka, has been composed by a shrIvaiShNava author.

